İLTİHAB VE QIZDIRMA HAQQINDA ÜMUMİ MELUMAT

İltihab- qan damarlarının, birləşdirici toxumanın və sinir sisteminin zədələnməyə qarşı yerli reaksiyasıdır. İltihab xəstəlik törədicisinin yerləşdiyi və ya təsir etdiyi yerdə baş verir.
İltihab çox müxtəlif səbəblər nəticəsində əmələ gəlir. 1)mexaniki (cızılma, yaralanma, əzilmə); 2)fiziki (yanıq, soyuq, ultrabənövşəyi şüalar, istilik şüaları və s.); 3)kimyəvi (turşuların qələvilərin, yad zülalların, müxtəlif duz məhlullarının); 4)bioloji (irintörədici koklar, patogen köbələklər, bağırsaq qurdları, gənələr, həşəratlar və s.).
İltihabın əlamətləri- aşağıdakılardan ibarətdir: qızartı, istilik, şiş, ağrı və iltihab etmiş üzvün və toxumanın funksiyasının pozulması.
Qızartı yəni arterial qanın həmin yerə güclü axıb gəlməsi nəticəsində baş verir. Bu zaman arteriya damarları genəlir və qanın həcm sürəti artır.
İltihab prosesi artdıqca venoz sistemlə qanın axıb getməsi çətinləşir və arterial hiperemiya tədricən venoza keçir. Odur ki, həmin nahiyə göyümtül rəng alır. Qırmızılıq yalnız piqmentsiz dəridə və açıqda olan selikli qişalarda müşahidə oluna bilir.
İstilik yaxud hərarət- iltihabın mühüm əlamətlərindən biri istilikdir, yəni iltihablaşmış toxumada temperaturun yüksəlməsidir. Bu heyvan bədəninin periferiyasında hiss olunur. Hərarət daxili üzvlərdən arterial qanın periferiyaya güclü gəlməsi və dövr etməsi ilə səciyyələnir. İstilik qismən, toxuma və hücey-rələrin dağılması yerində gedən güclü oksidləşdirici proseslərin nəticəsində də əmələ gəlir.
Şiş qanın tərkib hissəsindən iltihablaşmış toxumaya çıxan maye eksudat adlanır. Eksudat iltihab etmiş toxumanın hüceyrə aralarını doldurur və onları genişləndlirir. Bu da iltihabi şiş adlanır. Eksudatlar çox vaxt müxtəlif mikrob-larla infeksiyalaşmış patoloji mayedən ibarətdir. Eksudatın növündən asılı olaraq onda az, ya çox miqdarda leykositlər, eritrositlər endotel hüceyrələri olur. Çıxan leykositlər xəstəlik törədən mikrobları öz protoplazma çıxıntıları ilə tutur və sonra onları öz daxilində həzm edir. Bu hadisəni rus alimi İ.İ.Meç-nikov öyrənmişdir. Meçnikov leykositlərin mikrobları udmaq qabiliyyətini faqositoz hadisəsində görürdü. Faqositlərə udan hüceyrələr adı verilmişdir.
Ağrı iltihab zamanı osmotik aktiv maddələr, turşular, polipeptidlər, histaminlər, kalium ionları hissi sinir uclarını qıcıqlayaraq iltihabın xarakterik əlaməti olan ağrı əmələ gətirirlər.
Xəstə üzvün funksiyasının pozulması. Zədələnmiş ödemli və ağrılı üzv təbiidir ki, öz funksiyalarını normal sürətdə yerinə yetirə bilməz.
Klinik cəhətdən iltihab iki cür olur: kəskin, yəni sürətlə keçən və daha aydın əlamətləri olan iltihab, xroniki-yəni yavaş gedən və gözə az çarpan əlamətləri olan iltihab.
İltihabı törədən səbəblərdən və iltihab prosesisinin inkişaf xüsusiyyət-lərindən asılı olaraq eksudatların aşağıdakı növləri vardır. Serozlu, fibrinozlu, irinli, hemorragik.
Eksudat pıxtalaşmayan, azacıq sarımtıl maye şəklində olduqda buna serozlu iltihab adı verilir. Məsələn dəridə yanıqdan əmələ gələn qovuqcuğun möhtəviyyatı.
Fibrinozlu iltihab. Eksudatın tərkibində fibrin olur. Bu fibrin iltihab etmiş üzvün (qırtlağın, ağ ciyərin krupozlu iltihabında alveollarda fibrinoz eksudat əmələ gəlir) səthini örtərək yaxud eksudata fibrinogenin çıxması və onun fibrin şəklində çökməsidir.
İrinli iltihab- irin törədən mikroblarla (strepto-stafilakok) törəyir. İrinli eksudatın tərkibində leykositlərin olması ilə başqalarından fərqlənir.
Hemorragik iltihab – eksudatın tərkibində qırmızı qan cisimciklərinin olması ilə xarakterlənir. İltihabın bu növü çiçək və qara yara xəstəliklərində özünü biruzə verir.
İltihabın qarışıq forması da olur ki, yəni seroz-fibrinoz, irinli-fibrinoz buna ixarozlu iltihab deyirlər. Mastitin mürəkkəbləşmiş forması.
İltihabın nəticələri. Funksiya cəhətdən mühüm olan üzvün iltihabı heyva-nın məhvinə səbəb oluna bilər. İltihab etmiş toxumada irin təmizləndikdən sonra orada boşluq qalır. Bu boşluq sonradan birləşdirici toxuma hüceyrələrinin-histositlərin və fibroblastların hesabına tədricən dolur.
QIZDIRMA
Qızdırma – bədən temperaturunun yüksəlməsi ilə xarakterizə edilən, orqanizmin zərərli təsirə qarşı ümumi reaksiyasıdır.
Qızdırmanın müxtəlif səbəbləri vardır. Qızdırma infeksion və invazion xəstəliklərin sayəsində əmələ gəlir. Qara yara, vərəm, helmintozlar qızdırmanı əmələ gətirən xəstəliklərdir. İnfeksion və invazion xəstəliklərin törədicilərinin toksinləri də qızdırmanı əmələ gətirən səbəblərdəndir. Qızdırmanı əmələ gətirən infeksiyalardan başqa yabançı zülallar, hipertonik duz həlediciləri, hormon məhsulları və s. də qızdırma əmələ gətirir. Bu növ qızdırma aseptiki qızdırmadır.
Qızdırmanın mərhələləri. Hər bir qızdırmada 3 dövrə təsadüf olunur.
Qızdırma-bədən temperaturunun yüksəlməsi ilə xarakterizə edilən, orqanizmin zərərli təsirə qarşı ümumi reaksiyasıdır.
Bir çox pirogen maddələr- mikrobların toksinləri hüceyrələrin çürüməsi nəticəsində əmələ gələn zəhərlər qana sorularaq bədənin daxili temperaturunu yüksəldir. Bu zaman heyvanda titrəmə, mədə bağırsaq yolunun, ürək-damar sisteminin, tənəffüs aparatının, sidik ifrazı, sinir sisteminin pozğunluqları baş verir.
Qızdırmanın başlanğıc dövründə dəri soyuyur, tüklər pırpızlaşır, cüt üzvlərdə temperatur qeyri bərabər şəkildə paylanır. Heyvanın iştahası kəsilir, mədə-bağırsağın mator funksiyası zəifləyir. Atlarda qəbzlik, qaramalda mədə önlüklərinin atoniyası əmələ gəlir. Qızdırma həmçinin ürək-damar və tənəffüs sistemilə diurezə əsaslı təsir göstərir.
Qızdırmanı infeksion və invazion xəstəliklər də törədirlər. 
Gedişindən və tipindən asılı olaraq qızdırma tipik və atinik olur.
Tipik qızdırmanın bir neçə növü vardır.
1. Daimi qızdırma – xəstəlik prosesində temperatura gündə 10-dən çox olmur. Belə qızdırma buzovların paratif və pnevmoniyasında olur.
2. Zəifləyin qızdırma  belə qızdırma həmişə titrəmə ilə davam edir və heyvanlarda streptokokk və stafilokokların yaratdıqları xəstəliyin də baş verir.
3. Dəyişən qızdırma   bu cür qızdırma hər gün,günaşırı, iki gündən bir baş verərək sonra heyvan tərləyən kimi aşağı düşür. Atların infeksion anemiyasında.
4. Qayıdan qızdırma bu cür qızdırmada temperatur tez qalxır və sonra tez qayıdıb normaya düşür bəzən normadan aşağı da olur.
Atinik qızdırma – özünün sutkalıq fərqinin və müddətinin qeyri-müəyyən-liyi ilə səciyyələnir. Belə qızdırma saqqo xəstəliyində, donuz taununda və s. olur.
Qızdırmanın ümumi sayılan əlamətləri.
Qızdırma zamanı ürək-damar sistemində, mərkəzi sinir sistemində, tənəffüs və həzm aparatlarında funksiya pozğunluğu yarandığı üçün ürəyin ritmi artır, hər bir dərəcə temperatur üçün dəqiqədə 8-10 dəfə ürəyin ritmi artıq olur.
Tənəffüsün miqdarı artaraq, həzm aparatında hərəkət yavaşıyır, selik təbəqələr quruyur, sidik ifrazı əvvəlcə çoxalır sonra azalır.
Qızdırmada heyvan diri çəkisini azaldır, arıqlayır, məhsuldarlığı aşağı düşür, çünki qidalanma pozulur.
Qızdırmada çox vaxt üzv və toxumalarda distrofiya dəyişikliyi olur. (zülal, Piy degenerasiyası və başqa degenerasiya növləri)
Qızdırmadan maddələr mübadiləsi pozulur. 30-60% qaz mübadiləsi yüksəlir, zülal mübadiləsi aşağı səviyyədə olur. Sidiklə 30% azot ixrac olur, yağ mübadiləsi xroniki qızdırmada yüksəlir.
Karbohidratlar mübadiləsi pozulur. Duz, su mübadiləsi də pozulur.
Qızdırmanın müsbət rolu bundan ibarətdir ki, temperaturunun müvəqqəti nisbətən yüksək səviyyəsi hüceyrələrdə mübadilə prosesini aktivləşdirir və oksidləşdirici fosforlaşmanın güclənməsi hesabına enerji ehtiyatının toplanmasına kömək edir. Orqan və hüceyrələrin funksional aktivliyi artır yüksək temperatura bəzi virusları çoxalmağa qoymur.
Məsələn toyuqlarda bədən temperaturası normada 420 olması onların qara-yara xəstəliyinə tutulmasını qoymur. Süni olaraq onlarda bədən temperaturunu aşağı salmışlar, odur ki, toyuqlar qara-yaraya tutulmuşlar.



